
boʻlmoqda. Mazkur maqolada mazkur jihatlar haqida soʻz borib, bugungi kunning dolzarb mavzularidan biri, ya’ni 
boʻlajak boshlang‘ich sinf oʻqituvchilarda kommunikativ qobiliyatlarini shakllantirish jihatlari hamda 
samaradorligi masalalariga qaratilgan. Boʻlajak boshlang‘ich sinf oʻqituvchilarning kasbiy xususiyatlari, kasbiy 
tayyorgarlik jarayoni, pedagogik qobiliyatlar muammosiga asoslanib yoritilgan. 

УЧИТЕЛЕЙ НАЧАЛЬНЫХ КЛАССОВ 
 
Аннотация. Как мы все знаем, современное высшее образование в нашей республике претерпевает 

сложные реформы. Это проявляется в постоянном поиске наиболее эффективных форм и методов 

специалистов в сфере образования, совершенствовании содержания образования, оптимизatsiи 

Kirish. Prezidentimizning “2017-2021-yillarda Oʻzbekiston Respublikasini 

rivojlantirishning beshta ustuvor yoʻnalishi boʻyicha Harakatlar strategiyasini “Ilm, ma’rifat va 

raqamli iqtisodiyotni rivojlantirish yili”da amalga oshirishga oid davlat dasturi toʻg‘risida”gi 

2020-yil 2-martdagi PF-5953-son Farmonida belgilangan vazifalar ijrosini ta’minlash 

maqsadida kadrlar tayyorlashning mukammal tizimini shakllantirish rejalashtirilgan. 

“Ta’limning barcha bosqichlariga oid umumiy pedagogik va didaktik talab talaba (yoki 

oʻquvchi)ning dasturiy bilim, tasavvur va koʻnikmalari asosida mustaqil ishlash 

samaradorligini takomillashtirish, ilmiy fikrlashga, oʻquv faniga qiziqishga kuchaytirish, kasbiy 

bilimlarni chuqurlashtirish, nazariy va amaliy mashg‘ulot mobaynida ularning faolligini 

oshirishdan iboratdir”[1]. 

Adabiyotlar tahlili va metodologiya. Bilamizki, ta’limning asosiy vazifasi - faqatgina 

oʻqimishli, diplomga ega inson emas, balki oʻz-oʻzini rivojlantirish va oʻz ustida tinimsiz 

ishlaydigan, voqeylikni oldindan koʻra oladigan, toʻg‘ri qaror qabul qilish mahoratiga ega, 

pedagogik kommunikativ qobiliyatli, oqil va barkamol insonni tarbiyalash muammosi 

qoʻyilmoqda. Shunga binoan kadrlar tayyorlash sifatini jahon talablari darajasiga yetkazish – 

asosiy maqsadimizdir.  

Bu borada prezidentimiz Sh.Mirziyoyevning “… yuksak texnologiyalar, malakali 

mutaxassislar tayyorlash, ilmiy ishlanmalar yaratish, jahon axborot texnologiyalari bozorida 

munosib oʻrin egallash masalasiga ustuvor vazifa sifatida qarashimiz zarur”, -degan fikrlarini 

aytib oʻtish joizdir[2]. 

Bu borada, xorij, rus va oʻzbekistonlik psixolog olimlar tomonidan olib borilgan 

tadqiqotlar zamonaviy oʻqituvchilar uchun eng zarur hislatlarni aniqlab olish imkoniyatini 

beradi. M.Davletshin, M.Kaplanova, S.Jalilova, A.Jabborov, R.Gaynutdinov va boshqalar 

tomonidan olib borilgan ilmiy tadqiqot ishlarida ham oʻqituvchilik kasbi – axloqiy xarakterga 

ega boʻlgan insonparvar kasblardan biri ekanligi aytiladi. Ularning fikricha, oʻquvchilarga 

insoniy munosabatda boʻlish oʻqituvchi faoliyatining asosiy tamoyili hisoblanadi. Qobiliyatni 

tadqiq etgan psixolog olim V.A.Kan-Kalik shunday deydi: “…pedagoglik ishi oʻz tuzilishida ikki 

yuzdan ortiq tuzilma boʻlib, muloqot uning eng murakkab tomonlaridan biridir”[3]. 

Tahlil va natijalar. Ushbu yondashuvlar asosida boʻlajak boshlang‘ich sinf 

oʻqituvchilarini tayyorlash kutilgan samarani berishi shubhasizdir. Ayni paytda, har bir 

oʻqituvchi faoliyati davomida oʻzining kasbiy qiyofasini takomillashtirib borishini unutib 

boʻlmaydi.  

Endi esa asosiy fikrimiz, ya’ni boʻlajak boshlang‘ich sinf oʻqituvchilarining kommunikativ 

koʻnikmalarini rivojlantirish masalasiga qaratsak. Barchamizga ma’lumki, “Kommunikativ” 

soʻzi esa fransuzcha kommuna (commune) (jamoa) soʻzidan kelib chiqqan boʻlib, ma’nosi 

birlikda muloqot qilish yoki muloqotda birlashishni anglatadi. Kommunikativ qobiliyat – bu 

pedagogik oʻzaro harakat sohasida maxsus koʻrinishga ega boʻlgan muloqotga qobiliyatlilik 

hamdir. 

Psixologik adabiyotlarda kommunikativ qobiliyatlarning bir qancha turlari ajratib 

koʻrsatiladi: 

1) insonning insonni tushuna olishi (insonni shaxs sifatida, uning alohida jihatlarini, 

motiv va ehtiyojlarini baholash, tashqi xulq-atvorini ichki olami bilan bog‘liqlikda koʻrib 

chiqish, yuz, qoʻl, gavda harakatlarini “oʻqish” koʻnikmasi). 

2) insonni oʻz-oʻzini anglay olishi (oʻz bilimi, qobiliyati, oʻz xarakteri va boshqa qirralarini 

baholash, inson boshqalar tomonidan qay tarzda qabul qilinishi va atrofdagilar koʻzi bilan 

baholash);  

3) muloqot vaziyatini toʻg‘ri baholay olish koʻnikmasi (mavjud vaziyatni sezish, uning 

namoyon boʻlish belgilari haqida koʻproq axborotlarni ajarata olish, ularga e’tiborni qaratish, 

yuzaga kelayotgan vaziyatning ijtimoiy va psixologik mohiyatini toʻg‘ri idrok etish va 

baholash)[4]. 

Fikrimizcha esa, kommunikativlik – muloqot qila olishlik, oʻzgalar bilan muloqotga 

kirishuvchanlik qobiliyatidir. Bu qobiliyat oʻqituvchining oʻz fikrini aniq va tushunarli tarzda 

jamoaga yetkazib berishida ahamiyatli hisoblansa, oʻquvchilarida ham kommunikativ 

qobiliyatlarini rivojlantirish: oʻzgalarni tushuna olish, oʻz-oʻzini anglash, vaziyatni toʻg‘ri 

baholash koʻnikmalarini shakllantirishga xizmat qiladi.  

Demak, boʻlajak boshlang‘ich sinf oʻqituvchilarining kommunikativ qobiliyatlarini 

rivojlantirish usullarini tavsiflaymiz. 

Yuqoridagi fikrlarni davom ettirgan holda aytish mumkinki, pedagogning muhim 

mahoratlaridan yana biri - oʻquvchilar bilan uzoq va samarali ta’sir oʻtkazishni tashkil etishidir. 

Odatda boʻlajak boshlang‘ich sinf oʻqituvchilarining shakllanib borayotgan pedagogik muloqot 

chog‘ida namoyon boʻladigan kommunikativ qobiliyati - bu oʻquvchilar ta’lim va tarbiyasi bilan 

bog‘liq ravishda namoyon boʻluvchi muomala qobiliyatidir. Yuqoridagilardan kelib chiqib, biz 

quyidagi xulosalarga keldik: 

 Birinchidan, oʻquvchilarining kommunikativ qobiliyatlari hamisha namoyon va zarur 

boʻlmaydi. 

Ikkinchidan, oʻquvchilarining egallashi lozim boʻlgan kommunikativ malaka va 

koʻnikmalari tevarak-atrofdagilar uchun muhim ahamiyatga ega emas. Jumladan, 

oʻquvchilarining muloqot jarayonida toʻg‘ri baholashi, toʻg‘ri qabul qilishi, oʻz-oʻzini anglashi, 

oʻz-oʻziga nisbatan talabchan boʻlishi joiz[5]. 

Demak, boshlang‘ich sinf oʻquvchilari eng avvalo oʻquv-tarbiya jarayonida oʻzining 

kommunikativ qobiliyatlarini rivojlantirishga e’tibor berishligi, koʻproq kitoblar mutolaa qilish 

oʻrtoqlari bilan doʻstona muloqotda boʻlishi lozim boʻladi. 

Amalga oshirilgan kuzatuvlarimiz natijasida boʻlajak boshlang‘ich sinf 

oʻqituvchilariining kommunikativ koʻnikmalari quyidagi mezonlar yordamida rivojlantirilishi 

aniqlandi: 

 bolalar bilan hamkorlik aloqalarini oʻrnatish;  

 ta’lim oluvchilarga koʻmaklashish, g‘amxoʻrlik qilish, qoʻllab-quvvatlash va 

hamdardlik koʻrsatish;  

 oʻquvchining shaxsini soʻzsiz qabul qilish va uning individualligini tushunish;  

 pedagogik oʻzaro munosabatlarning axloqiy me’yorlariga rioya qilish;  

 pedagogik muloqot haqidagi bilimlar hajmi va ularni egallashning mustahkamligi;  

 bilimlarni qoʻllashda moslashuvchanlik;  

 men konsepsiyasiga muvofiq kommunikativ harakatlarni amalga oshish;  

 kommunikativ harakatlardan foydalanishda moslashuvchanlik;  

 oʻz-oʻzini nazorat qilish va oʻz kommunikativ harakatlari orqali oʻz-oʻzini baholash. 

Shuningdek, kuzatuvlarimiz natijalari boʻlajak boshlang‘ich sinf oʻqituvchilarida nazorat 

va guruhlarda ham kommunikativ kompetensiyani rivojlantirishning boshlang‘ich darajasi 

oʻrtacha va past darajada ekanligini koʻrsatdi. Bu esa oʻqituvchining samarali pedagogik 

faoliyati uchun yetarli emas, albatta. 

Uzoq yillar olib borilgan oʻrganishlar olib brogan olimlar fikricha, kommunikativ 

qobiliyat - bu barcha uchun toʻg‘ri yoʻl topa bilishga, ular bilan oʻzaro aloqa bog‘lashga 

pedagogik taktning mavjudligiga qaratilgan qobiliyatdir. 

Odatda mahorat darsliklarda keltirilganidek, pedagogning kommunikativ qobiliyati 

bilan bog‘laydilar. Mahorat yana sheriklar bilan uzoq va samarali ta’sir oʻtkazishni tashkil 

etishdir[6]. 

Respublikamizda zamonaviy oliy ta’lim ham murakkab islohotlar jarayonini boshidan 

kechirmoqda. Demak, shaxs tarbiya maskanida oʻzining kommunikativ qobiliyatlarini 

rivolantirishga e’tibor berishligi, oʻzaro fikr almashishlari, koʻproq kitoblar oʻqishlari lozim. Bu 

ta’lim mazmunini takomillashtirish, tashkiliy tuzilmalarni optimallashtirish, ta’lim sohasi 

mutaxassislarini tayyorlashga qoʻyilayotgan bugungi kunning sezilarli darajada ortib 

borayotgan talablariga javob beradigan ta’lim-tarbiya ishlarining eng samarali shakl va 

usullarini doimiy izlashda namoyon boʻlmoqda. 

Ushbu mulohazalardan koʻrinib turibdiki, boshlang‘ich sinf oʻquvchilarini tayyorlash 

kutilgan samarani berishi shubhasizdir. Ayni paytda, har bir oʻqituvchi faoliyati davomida 

oʻzining kasbiy qiyofasini takomillashtirib borishini unutib boʻlmaydi. boshlang‘ich sinf 

oʻquvchilarini tayyorlash - kommunikativ qobiliyatlarini shakllanishi, ularda majburiyat va 

javobgarlik hissining tarkib topishi ayon hamda bilimlarni egallash yoki kasbiy kamoloti uchun 

hech narsa toʻsiq boʻla olmasligini aytib o`tish joiz.  

Xulosa. Xulosa sifatida quyidagilarni keltiramiz: 

1. Insonning insonni tushuna olishi - bu maqsad va vazifalarning hal etilishi oʻqituvchilar 

oʻzining kommunikativ qobiliyatlarini shakllantiribgina qolmasdan, kelajakni aniq koʻra olishga 

oʻrgatadi[7]. 

2. Har-bir oʻqituvchi muloqot vaziyatini toʻg‘ri baholay olish koʻnikmasi, imkoniyati, 

bilimi, tajribalarini ishga solishga oʻrgatadi hamda pedagogik faoliyatga ijodiy yondashish 

malakalariga ega boʻlishni tarbiyalaydi. 

3. Kommunikativlik – bu qobiliyat oʻqituvchining oʻz fikrini aniq va tushunarli tarzda 

jamoaga yetkazib berishida ahamiyatli hisoblansa, oʻquvchilarida ham kommunikativ 

qobiliyatlarini shakllantirishga xizmat qiladi.  

4. Boshlang‘ich sinf oʻquvchilarida kommunikativ kompetensiyani rivojlantirishning 

boshlang‘ich darajasi oʻrtacha va past darajada ekanligi bois oʻqituvchilar oʻzining 

kommunikativ qobiliyatlarini shakllantiribgina qolmasdan, qo`shimcha chora-tadbirlar o`zlari 

uchun belgilab olishlari lozim. 

